
Komunikadu Imprensa

Sorumutuk Konsellu Ministrus nian iha loron 21 fulan-dezembru tinan 2020

Konsellu Ministrus hala’o sorumutuk iha Paldsiu Governu, iha Dili no aprova ona, ho
alterasaun sira, projetu Proposta Lei kona-ba enkuadramentu Orsamentu Jeral Estadu nian
no jestaun finanseira publika, ne’ebé aprezenta husi Ministru Finansas, Rui Augusto
Gomes. Projetu Proposta Lei ne’e propoin enkuadramentu foun ida ba Orsamentu Jeral
Estadu nian no ba jestaun finanseira publika, hodi substitui Lei n. 13/2009, loron 21 fulan-
outubru, kona-ba Orsamentu no Jestaun Finanseira. Projetu Diploma ne’e inklui alterasaun
lubun ida no hadi’a rejime Orsamentu Jeral Estadu no jestaun finanseira publika nian, atu
nune’e aumenta klareza, estabilidade, fleksibilidade no transparénsia. Diploma ne’e fé
atensaun liu ba alterasaun sira kona-ba definisaun perimetru orsamentdl nian, ba
planeamentu orsamental plurianudl, ba adosaun orsamentasaun tuir programa sira, ba
rejime prorrogasaun Lei Orsamentu Jeral Estadu nian, ba rejime ezekusaun duodesimal no
ba melloria informasaun orsamental ne’ebé produs ona.

Komunikadu Imprensa
Sorumutuk Konsellu Ministrus nian iha loron 20 fulan-janeiru tinan 2021

Konsellu Ministrus hala’o sorumutuk iha Paldsiu Governu, iha Dili no aprova alterasaun
ba Proposta Lei kona-ba Enkuadramentu Orsamentu Jeral Estadu nian no ba Jestaun
Finanseira Publika, ne’ebé aprova tiha ona iha sorumutuk loron 21 fulan-dezembru tinan
2020 nian, bazeia ba projetu ne’ebé aprezenta husi Ministru Finansas, Rui Augusto
Gomes.



